БІЛІМ БАЛАБАҚШАДАН БАСТАЛАДЫ
Қызылорда қаласындағы «Ер Төстік» балабақшасында «Қатынас» білім беру саласы бойынша балалардың коммуникативтік қабілеттерін дамытуға ерекше көңіл бөлінеді. Балабақшада балалардың танымдық қабілеттерін дамыту, тілін жетілдіру, ой-өрісін кеңейту бағытында түрлі жұмыстар жүргізілуде.
Семинардың негізгі мақсаты – коммуникативтік құзыреттілікті меңгерген, әрекетке бейім, өз ойын еркін жеткізе алатын жеке тұлға қалыптастыру. Осы мақсатта қазіргі таңда балабақшада мектепке дейінгі тәрбие мен оқыту үдерісінде жаңа технологиялар кеңінен қолданылуда.
«Ер Төстік» балабақшасының меңгерушісі Лиза Төлекқызы жүргізген «Қатынас» білім беру саласы бойынша өткізілген семинарда балабақша педагогтері өз тәжірибелерімен бөлісті.
Семинар барысында балалармен ұйымдастырылған оқу іс‑әрекеттері көрсетіліп, тіл дамыту, көркем әдебиет, ойын арқылы қарым‑қатынас дағдыларын қалыптастыру бағытында жұмыстар таныстырылды.
Балалар «Ертегіні жалғастыр», «Сиқырлы қапшық», «Бауырсақ» сияқты ойындар арқылы өз ойларын еркін жеткізіп, сөздік қорларын молайтты. Сонымен қатар тәрбиешілер көркем әдебиет оқу, әңгімелеу, сахналау әдістерін қолдана отырып балалардың сөйлеу мәдениетін дамытуға ерекше көңіл бөлді.
Семинар соңында балабақша педагогтері өз пікірлерін білдіріп, тәжірибе алмасты.





